
<<ԵՐԵՎԱՆԻ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2007 ԹՎԱԿԱՆԻ ՀՈՒՆՎԱՐԻ 25-Ի N 108-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>>
Հայաստանի Հանրապետության կառավարության որոշման
Անհրաժեշտություն - Երևան քաղաքի Փավստոս Բուզանդի փողոցին հարող 399.98 քմ մակերեսով տարածքում <<Մ.Ս.Գ. ԳՐՈՒՊ>> սահմանափակ պատասխանատվությամբ ընկերության կողմից իրականացվելիք քաղաքաշինական ծրագիրը շարունակելու և ավարտին հասցնելու համար <<Մ.Ս.Գ. ԳՐՈՒՊ>> և <<ՀԱՐՄՈՆԻ ԻՆԹԵՐՆԵՅՇԸՆԱԼ>> սահմանափակ պատասխանատվությամբ ընկերությունները հայտնել են իրենց պատրաստակամությունը համագործակցելու,  Փավստոս Բուզանդի փողոցին հարող տարածքում <<Մ.Ս.Գ. ԳՐՈՒՊ>> սահմանափակ պատասխանատվությամբ ընկերությանն արդեն իսկ սեփականության իրավունքով պատկանող 399.98 քմ հողամասը  <<ՀԱՐՄՈՆԻ ԻՆԹԵՐՆԵՅՇԸՆԱԼ>> սահմանափակ պատասխանատվությամբ ընկերությանը վաճառելու և տարածքում քաղաքաշինական ծրագիրը մինչև 2016 թվականի դեկտեմբեր ամիսը ավարտին հասցնելու համար: 
Նշված գործընթացի իրականացումը ապահովելու համար անհրաժեշտ է կնքել հողամասի օտարման և սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագրում փոփոխություններ կատարելու մասին պայմանագիր: <<Հասարակության և պետության կարիքների համար սեփականության օտարման մասին>> ՀՀ օրենքի /այսուհետ` Օրենք/ 7-րդ հոդվածի 3-րդ կետի համաձայն, եթե հասարակության և պետության կարիքների համար օտարվող սեփականության ձեռքբերողը պետությունը չէ, ապա բացառիկ` գերակա հանրային շահ ճանաչելու մաuին կառավարության որոշմանը կցվում է համապատաuխան ոլորտի պետական կառավարման մարմնի և ձեռքբերողի միջև կնքված պայմանագիրը, որով uահմանվում են uեփականության oտարման գործընթացի ընթացքում պետության և ձեռքբերողի իրավունքները, պարտականություններն ու պատաuխանատվությունը: Եթե ձեռքբերողը Երևանի համայնքը չէ, և եթե oտարվող գույքը գտնվում է Երևան քաղաքի վարչական տարածքում, ապա Հայաuտանի Հանրապետության կառավարությունն իրավունք ունի uույն մաuով նախատեuված պետության անունից պայմանագիրը կնքելու լիազորությունը` որպեu պատվիրակված լիազորություն, վերապահելու Երևանի քաղաքապետին: ՀՀ քաղաքացիական օրենսգրքի 468 հոդվածի համաձայն պայմանագրի փոփոխման կամ լուծման համաձայնությունը կնքվում է այն ձևով, ինչով պայմանագիրը, եթե այլ բան չի բխում oրենքից, այլ իրավական ակտերից, պայմանագրից կամ գործարար շրջանառության uովորույթներից: Հաշվի առնելով նշվածը համաձայնագիր կնքելու համար անհրաժեշտ է Երևանի քաղաքապետին վերապահել լիազորություն:
Ընթացիկ իրավիճակը և խնդիրները - ՀՀ կառավարության 2007 թվականի հունվարի 25-ի N 108-Ն որոշման հավելվածի 8-րդ կետերով Փավստոս Բուզանդի փողոցին հարող 399.98 քմ մակերեսով տարածքի նկատմամբ ճանաչվել էր բացառիկ` գերակա հանրային շահ և տարածքի ձեռքբերող էր ճանաչվել Հայաստանի Հանրապետությունը, ի դեմս Երևանի քաղաքապետարանի: ՀՀ կառավարչության 2007 թվականի հոկտեմբերի 4-ի հ. 1150-Ն որոշմամբ, հիմք ընդունելով Երեւանի քաղաքապետարանի պետական սեփականություն հանդիսացող հողամասերի հրապարակային սակարկությունների (մրցույթների և աճուրդների) կազմակերպման և անցկացման հանձնաժողովի կողմից 2007 թվականի հունիսի 29-ին անցկացված` գերակա հանրային շահ ճանաչված տարածքներում հասարակության և պետության կարիքների համար օտարվող սեփականությունը ձեռք բերողների մրցույթների արդյունքները` Հայաստանի Հանրապետության կառավարությունը որոշել է Հայաստանի Հանրապետության կառավարության 2007 թվականի հունվարի 25-ի N 108-Ն որոշման N 1 հավելվածի 8-րդ կետի <<Ձեռք բերողները>> սյունակում <<Հայաստանի Հանրապետությունը ի դեմս Երևանի քաղաքապետի>> բառերը փոխարինել <<Մ.Ս.Գ.ԳՐՈՒՊ>> ՍՊԸ>> բառերով: Օրենքի 7-րդ հոդվածի 3-րդ կետի համաձայն ՀՀ կառավարության 25.01.2007թ. հ. 108-Ն որոշմանը կցված` Հայաստանի Հանրապետության և <<Մ.Ս.Գ.ԳՐՈՒՊ>> uահմանափակ պատաuխանատվությամբ ընկերության միջև 10.08.2007թ. կնքված պայմանագրի համաձայն քաղաքաշինական ծրագրի վերջնաժամկետ է սահմանվել պայմանագիրը ուժի մեջ մտնելու պահից հաշված 3 տարի, որը լրացել է 03.11.2010թ-ին: Ներկայումս տարածքում իրացման աշխատանքները ավարտված են ամբողջությամբ, սակայն քաղաքաշինական ծրագիրը ամբողջությամբ իրականացված չէ: Ընկերությունը դիմել է Երևան քաղաքի Փավստոս Բուզանդի փողոցին հարող 399.98 քմ մակերեսով տարածքում իրականացվելիք քաղաքաշինական ծրագիրը շարունակելու և ավարտին հասցնելու համար թույլատրել կառուցապատման իրավունքը փոխանցելու <<ՀԱՐՄՈՆԻ ԻՆԹԵՐՆԵՅՇԸՆԱԼ>> սահմանափակ պատասխանատվությամբ ընկերությանը, տարածքում քաղաքաշինական ծրագրի իրականացման վերջնաժամկետը մինչև 2016 թվականի դեկտեմբերի 30-ը երկարացնելու և քաղաքաշինական ծրագրի նշանակությունը փոխելու խնդրանքով:
Կարգավորման նպատակը և բնույթը - հաշվի առնելով արդեն իսկ հաստատված քաղաքաշինական ծրագրերի իրականացման անհրաժեշտությունը և այն հանգամանքը, որ ՀՀ կառավարության վերը նշված որոշումների հիման վրա տարածքի ձեռքբերող է հանդիսացել <<Մ.Ս.Գ.ԳՐՈՒՊ>> սահմանափակ պատասխանատվությամբ ընկերությունը, որին ներկայումս սեփականության իրավունքով պատկանում է Երևան քաղաքի Փավստոս Բուզանդի փողոցին հարող 399.98 քմ մակերեսով հողատարածքը և այն, որ տարածքում օտարման գործընթացն իրականացվել է ամբողջությամբ և առկա չէ երրորդ անձանց առջև որևէ պարտավորություն, ծրագրի շարունակականությունը ապահովելու նպատակով առաջարկվում է լիազորել Երևանի քաղաքապետին նշված ընկերությունների հետ կնքել հողամասի օտարման և Հայաստանի Հանրապետության և <<Մ.Ս.Գ.ԳՐՈՒՊ>> uահմանափակ պատաuխանատվությամբ ընկերության միջև 10.08.2007թ. կնքված պայմանագրում փոփոխություններ կատարելու` <<ՀԱՐՄՈՆԻ ԻՆԹԵՐՆԵՅՇԸՆԱԼ>> սահմանափակ պատասխանատվությամբ ընկերությանը վերը նշված պայմանագրով նախատեսված իրավունքների և պարտականությունների իրավահաջորդ ճանաչելու, քաղաքաշինական ծրագրի վերջնաժամկետը 2016 թվականի դեկտեմբերի 30-ը սահմանելու և  քաղաքաշինական ծրագրի նշանակությունը փոխելու վերաբերյալ պայմանագիր:   
Ակնկալվող արդյունք – պայմանագրի կնքումից հետո <<ՀԱՐՄՈՆԻ ԻՆԹԵՐՆԵՅՇԸՆԱԼ>> սահմանափակ պատասխանատվությամբ ընկերությանը հնարավորություն կընձեռվի նշված տարածքում շարունակել և ավարտին հասցնել քաղաքաշինական ծրագիրը:  
Երևանի քաղաքապետ Տարոն Մարգարյան
